
PROPOSTA DA ALCALDÍA AO PLENO DA CORPORACIÓN.

Expediente núm: 4791/2018.

José Crespo Iglesias, Alcalde de Lalín, EXPOÑO: 

O Concello de Lalín está a tramitar o expediente para a “Concesión do Servizo Público de 
abastecemento de auga potable e saneamento do Concello de Lalín”.

O trámite dos expedientes de concesión de servizos require dunha serie de actuacións previas 
derivadas tanto da normativa prevista na Lei 2/2015, de 30 de marzo, de Desindexación da 
economía española e as disposicións que a desenvolven así como da normativa vixente en 
materia de contratación pública.

Deste xeito, en virtude do establecido no artigo 9.7 do Real Decreto 55/2017, de 3 de febreiro, 
polo  que  se  desenvolve  a  Lei  2/2015,  de  30  de  marzo,  de  Desindexación  da  economía 
española: “os  contratos cun prezo igual ou superior a cinco millóns de euros, o órgano de  
contratación,  incluirá  no  expediente  de  contratación  un  informe  preceptivo  valorativo  da  
estrutura de custes, emitido polo Comité Superior de Prezos de Contratos do Estado.

A tales efectos o órgano de contratación deberá: 
a) Solicitar a cinco operadores económicos do sector a remisión da súa estrutura de custes.
b) Elaborar unha proposta de estrutura de custes da actividade. Para elo empregará, sempre  
que  sexa  posible,  a  información  das  respostas  que  reciba  dos  operadores  económicos  
mencionados na letra anterior.
c) Someter a súa proposta de estrutura de custes a un trámite de información pública por un  
prazo de 20 días. No caso de que se presenten alegacións no devandito trámite, o órgano de  
contratación deberá valorar a súa aceptación ou rexeitamento de forma motivada na memoria.
No caso dos contratos de concesión de obra pública, o órgano de contratación poderá optar  
por incluir este trámite de información como parte do previsto no apartado 3 do artigo 128 do  
TRLCSP (artigo 247. 3 da LCSP).
d) Remitir a súa proposta de estrutura de custes ao Comité Superior de Prezos de Contratos  
do Estado.

Doutra beira, os contratos de concesión de servizos, regulados no artigo 15 da LCSP, precisan 
dun  trámite  previo,  previsto  no  artigo  285.2  da  LCSP,  que  regula  a  obligatoriadade  da 
realización e aprobación dun estudo de viabilidade económico-financeira. 

Xa  que logo,  con base en todo o anteriormente exposto  e  co  fin  de cumprir  cos trámites 
esixidos pola normativa  referenciada  PROPÓÑOLLE AO PLENO DA CORPORACIÓN que 
adopte o seguinte ACORDO: 

Primeiro.- Aprobar inicialmente a Estrutura de Custes do contrato denominado “Concesión do 
Servizo  Público  de  abastecemento  de  auga  potable  e  saneamento  do  Concello  de  Lalín”, 
redactada  pola  empresa  IDOM  CONSULTING  ENGINEERING  ARCHITECTURE  S.A. e 
sometela a exposición pública por un prazo de 20 días, previa publicación dun anuncio no BOP 
e remitila á Comisión de Prezos de Galicia. 

Segundo.-  Aprobar inicialmente o estudo de viabilidade económico-financeira elaborado pola 
empresa ESTUDIO TÉCNICO GALLEGO S.A., sometelo a exposición pública por un prazo dun 
mes e publicalo no Perfil de Contratación do Concello de Lalín. 

Documento asinado dixitalmente á marxe.

